
Nikmat Yang Terlupa

(1 Julai 2022M / 1 Zulhijjah 1443H)

SIDANG JUMAAT YANG DIRAHMATI ALLAH SEKALIAN

Di hari yang penuh berkat ini, saya menyeru sidang jemaah sekalian, agar
sama- sama kita memperkukuhkan iman dan tagwa kita terhadap Allah. Kita

gunakan ruang dan peluang yang diberikan Allah &\x)s\s\;;i untuk terus

melakukan kebaikan serta meninggalkan setiap yang dilarang. Semoga usaha
istigamah ini menjadikan kita tergolong dalam kalangan hamba-hamba yang soleh.

Sebelum melanjutkan bicara, pastikan kita mematuhi adab-adab ketika
mendengar khutbah iaitu pertama, jangan berbual-bual. Kedua, jangan bermain
telefon bimbit. Manakala yang ketiga, jangan tidur dengan sengaja. Semoga
ganjaran pahala yang besar mengiringi ibadah yang kita tunaikan semata-mata
kerana Allah. Khatib ingin mengajak sidang jumaat sekalian untuk memberi
tumpuan kepada khutbah yang bertajuk “Nikmat Yang Terlupa.”

SIDANG JEMAAH YANG DIMULIAKAN ALLAH SEKALIAN

Perkataan rezeki bermakna semua bentuk anugerah atau pemberian yang
diberikan oleh Allah &fufj%\;&fu kepada hamba-Nya. Secara umum rezeki boleh

dibahagikan kepada dua bahagian. Pertama rezeki zahir manakala yang kedua
dinamakan rezeki batin.

Rezeki zahir ialah nikmat yang boleh dilihat oleh pancaindera seperti anak,
rumah, pekerjaan, gaji, kenderaan dan sebagainya. Manakala rezeki batin pula
ialah anugerah yang tidak dapat dilihat secara zahir termasuk ketenangan,
kebahagiaan, kesihatan serta keimanan.

/z/;/

Kesemua rezeki yang dikurniakan oleh Allah &\x)&\;,;i pada hakikatnya

merupakan ketetapan dan ketentuan Allah Lﬂ/ij?:\;&fq Ini dapat dibuktikan

melalui firman-Nya:

Maksudnya: “Dan Allah telah melebihkan sebahagian dari kamu atas sebahagian
yang lain pada rezeki yang dikurniakan-Nya; dalam pada itu, orang-orang yang
diberi kelebihan itu tidak mahu memberikan sebahagian dari kelebihan hartanya
kepada hamba-hamba mereka, supaya orang-orang itu dapat sama mempunyai
harta. Maka mengapa mereka tergamak mengingkari nikmat Allah itu dengan

perbuatan syirik?” (Surah An-Nahl: 71)

Ayat ini dengan jelas membuktikan bahawa penentuan rezeki insan

merupakan perancangan Allah Q}\;fj%\;& kepada sekelian hamba.

SIDANG JEMAAH YANG DIRAHMATI SEKALIAN

Seringkali nilaian kita terhadap nikmat kurniaan yang diberikan oleh Allah

~

! /gfé\aﬂ;ﬁ; kepada seseorang hanyalah tertumpu kepada kemewahannya. Namun

kita sering terlupa, pengorbanan dan jerih perih yang terpaksa dilalui bagi
mencapai nikmat kemewahan tersebut sehingga kadangkala menuntut masa yang
panjang, terabai hubungan kekeluargaan, kejiranan dan kesihatan.

Hal ini berbeza dengan golongan kedua yang dipandang sederhana tanpa
kemewahan dan kesenangan, namun masih dapat menikmati anugerah yang
sangat istimewa umpamanya dapat melapangkan masa yang berkualiti bersama
ahli keluarga dengan penuh kebahagiaan dan ketenangan.

MUSLIMIN YANG DIRAHMATI ALLAH 55\,

Imam Baihagi menukilkan dalam kitabnya Syua’bul Iman sebuah kisah yang
menarik berkaitan seorang lelaki miskin, pakaiannya compang-camping, datang
kepada Imam Yunus bin ‘Abid. Beliau menyatakan bahawa Allah J\5,%\2s tidak

sayang kepadanya, tidak menghiraukannya serta tidak memberi sebarang nikmat
kurniaan kepada-Nya. Lantas Imam Yunus bertanya:

“Adakah kamu mahu menjual sepasang mata kamu kepada aku dengan
harga 100 ribu dinar?” Dijawabnya “Tidak.”

Begitu juga dengan kedua tangan dan kakinya. Kesemuanya dijawab dengan
“tidak.”

Setelah itu Imam menyatakan kepadanya: “Wahai pemuda, ratusan dinar

yang Allah d/;\;fji\/)\a/::ju berikan pada dirimu masih kamu berkata

AIIahé\;fjﬁg\;;fa tidak memberi apa-apa kepadamu?” Lelaki tersebut menangis

seolah-olah baru tersedar betapa banyak nikmat kurniaan Allah kepadanya saban
hari tetapi tidak dihargai.

SIDANG JEMAAH SEKALIAN,

Kisah ini elok dijadikan tauladan kepada kita agar sentiasa mensyukuri
nikmat yang telah dikurniakan oleh Allah g}@%\;& kepada kita. Kita mungkin
tidak dianugerahkan kemewahan seperti insan yang lain, tetapi pandanglah dari

sudut yang berbeza bagi menghargai nikmat kurniaan Allah &\;fj%\a/&i Kita

memikirkan kenderaan mewah yang belum dimiliki, rumah agam yang belum
didiami, sedangkan dalam masa yang sama kita terlupa nikmat bahagia, selamat
dan sihat yang sedang dinikmati.

Umpamanya mata kita lebih suka melihat duri tajam di tangkai mawar tetapi
kita terlupa menilai keindahan dan keharumannya. Nikmat yang diberikan Allah

&\gjx\;&i kepada kita bukan ala kadar sahaja bahkan tidak terhitung jumlahnya.

Kenyataan ini seiring dengan firman Allah Qy:ji@\;;i dalam surah An-Nahl ayat
18:

Maksudnya; “Dan jika kamu menghitung nikmat Allah (yang dilimpahkan kepada

kamu), nescaya kamu tidak akan mampu menghitungnya satu persatu.
Sesungguhnya, Allah amat pengampun, lagi amat penyayang.”

Jelas peringatan berkaitan nikmat rezeki bukan sahaja tertumpu kepada
golongan kaya sahaja. Ayat ini mensasarkan peringatan kepada semua golongan
termasuk fakir miskin. Hal ini bagi membuktikan bahawa nikmat Allah sangat luas
merentasi semua golongan. Dalam keghairahan kita mencari rezeki, ingatlah
kekayaan itu merupakan amanah yang akan dihitung di akhirat. Berdasarkan sabda

Rasulullah ;\.fujg\ﬂéi&@fa sebuah hadis daripada lbn Mas’ud Z&4iss, Rasulullah
A5l > bersabda:

Maksudnya: “Kaki anak adam akan tetap tegak berdiri di sisi Tuhannya pada hari

kiamat, hingga dia ditanya tentang lima perkara (iaitu): Tentang umurnya untuk
apa dia habiskan, tentang masa mudanya untuk apa dia gunakan, tentang

hartanya dari mana dia dapatkan, dan dalam hal apa (hartanya tersebut) dia
belanjakan dan apa sahaja yang telah dilakukan dari ilmu yang dimilikinya.”

(Hadis Riwayat At-Tirmizi)

Oleh yang demikian, marilah kita sentiasa menjadi hamba yang mensyukuri
X, Jika kita belum
mendapat rezeki yang dikehendaki bukan bermakna Allah tidak sayang pada kita,

feld

nikmat kurniaan yang telah dianugerahkan oleh Allah Ql\;?j

mungkin belum tiba waktu yang sesuai untuk kita menerimanya. Teruskan berdoa
dan sentiasa bersangka baik dengan Allah. Segala ketetapan takdir tentang urusan

rezeki insan ialah perancangan Allah (\&;%\=2.. Ingatlah, apabila kita mensyukuri

nikmat Allah, maka akan ditambah nikmat dan anugerah tersebut. Firman Allah
dalam surah Ibrahim ayat 7:

Maksudnya: “Dan ingatlah tatkala Tuhan kamu memberitahu: “Demi
sesungguhnya! Jika kamu bersyukur nescaya aku akan tambah nikmat-Ku kepada
kamu, dan demi sesungguhnya! Jika kamu kufur ingkar, sesungguhnya azab-Ku
amatlah berat.”

SIDANG JEMAAH YANG DIMULIAKAN ALLAH,

Sebagai kesimpulan dari khutbah hari ini, mimbar menggariskan tiga elemen
penting dalam memahami tajuk:

1. Hendaklah sentiasa mensyukuri nikmat yag dianugerahkan oleh Allah
Q}\;fj%\;&fu Sikap tersebut akan sentiasa menambah keyakinan kita kepada

Allah.
2. Pandanglah dan hargai segala nikmat anugerah yang diberikan Allah

Q}\;fjx\ati kepada kita, bukan merenung apa yang belum kita perolehi

darinya. Semua yang ditakdirkan oleh Allah ada hikmah dan rahsia yang
tersendiri.

3. Golongan yang mengingkari nikmat Allah ] /333\;9;’4 akan diazab di akhirat
kelak.

Maksudnya: “Sesungguhnya ini ialah pemberian Kami kepada kamu, pemberian
yang tidak akan habis-habis.”

Kebawah Duli Yang Maha Mulia Seri Paduka Baginda Yang di-Pertuan
Agong, Al-Sultan Abdullah Ri’ayatuddin Al-Mustafa Billah Shah lbni

Almarhum Sultan Haji Ahmad Shah Al-Musta’in Billah dan Kebawah Duli
Yang Maha Mulia Seri Paduka Baginda Raja Permaisuri Agong, Tunku

Hajah Azizah Aminah Maimunah Iskandariah Binti Almarhum Al-
Mutawakkil Alallah Sultan Iskandar Al-Haj;

cdalid)l C>Lo El'3SH

Tuan Yang Terutama, Tun Dato’ Seri Utama Ahmad Fuzi Bin Haji Abdul
Razak, Yang di-Pertua Negeri Pulau Pinang.

Ya Allah! Dengan sifat-Mu yang Maha Pemurah dan Maha
Mendengar, jadikanlah kami dan keturunan kami orang-orang yang
istigamah mendirikan solat secara berjemaah serta mengeluarkan zakat
dan melaksanakan waqaf.

Ya Allah! Berilah petunjuk-Mu kepada kami, pemuda-pemuda
kami, pemimpin-pemimpin kami untuk memberikan khidmat bakti yang
terbaik kepada agama, bangsa dan negara.

Ya Allah! Kau hindarilah kami daripada perbuatan-perbuatan
khianat dan durjana yang merosakkan kepentingan agama, masyarakat
dan negara. ) ) ,

